
Халық ауыз əдебиеті



⚫ Ауыз əдебиеті — халық 
шығармашылығының айрықша саласы, ауызша 
шығарылып, ауызша тараған көркем-əдеби 
туындылардың жиынтық атауы. 



Қазақ халқының мұндай сөз өнерін ғалымдар 
ауыз əдебиеті деп атаған. Сонымен бірге 

ғылым мен мəдениетте “халық 
шығармашылығы”, “халық поэзиясы”, 

“халықтың ауызша сөз өнері” дейтін атаулар да 
осыған жақын мағынада қолданылады. 1846 

жылы ағылшын Вильям Томс ұсынған 
“фольклор” (ағылшынша lolk — халық, lore — 

білім, даналық) сөзі де ауыз əдебиеті атауы 
үшін халықаралық ғылым атау ретінде 

орныққан. Бұлардың қай-қайсысы да бірінің 
орнына бірі қолданыла береді.



⚫ Батыс Еуропа, Америка, Австралия 
халықтарының ұғымында бұл сөздің мағынасы 
тым ауқымды. Ол халықтың киім-кешек, құрал-
жабдық, əдет-ғұрып, тұрмыс-салт, наным-сенім, 
сондай-ақ түрлі көркем өнерін (поэзия, музыка, 
би, ою-өрнек, тоқыма өнері, т. б.) тұтастай атау 
үшін қолданылады.



⚫  Ауыз əдебиетіін зерттейтін ғылымды 
“фольклортану” деп атау да осыған байланысты. 
Қазақ халқының ауыз əдебиеті өзінің көркемдік-
идеялық нəрімен, эстетикалық қуат-тегеурінімен, 
түрі мен жанрларының молдығымен, 
тақырыптық жəне сюжеттік байлығымен, 
қоғамдық-əлеуметтік жəне тəрбиелік терең мəн-
мазмұнымен ерекшеленеді. 



⚫  Ол — көне тас дəуірінде пайда болып, түркілік 
тұтастықты бастан кешірген, одан бері де қазақ 
халқының қалыптасу тарихымен біте қайнасып, 
бірге жасап келе жатқан теңдесі жоқ рухани мұра. 
Байырғы ата-бабаларымыздың наным-
сенімдерінен, тарихынан, тұрмыс-тіршілігінен, 
жақсы мен жаман туралы түсініктерінен, асыл 
арманы, биік мұратынан жан-жақты мағлұмат 
береді. Ауыз əдебиетінің шығарушысы да, 
таратушысы да, тыңдаушысы да — халық.



⚫ Шілдеханадан бастап рулар арасындағы дау-
дамайларға, бесік жырынан бастап жоқтауға, ем-
домнан бастап лирикалық өлеңдерге, ырым-
түсініктерден бастап қоғамдық 
дүниетанымдық аңыз-əңгімелерге, мифтік 
сенімдерден бастап қоғамдық ой-пікірлерге 
дейінгінің бəрі де фольклорға тоғысты.



⚫ Қазақ Ауыз əдебиетінің қуатты қайнар көзі 
ауызша жырлаудың небір саңлақтарын дүниеге 
əкелді. Есімі тарихтан белгілі сонау 14 — 15 
ғасырлардағы Сыпыра жырау, Асан 
Қайғыдан бастап кешегі Жамбыл, Нұрпейіс, 
бүгінгі халық ақындарына дейінгі аралықта 
ауызша жырлаған ақын, жырау легінің даңқы 
қазақ мəдениетінің тарихында біржола орын 
тепті.



⚫  Ауыз əдебиеті жанрлық құрамы жағынан да сан-
салалы болып қалыптасты. Тұрмыс-салт өлеңдері 
(еңбек-кəсіп, аңшылық, үйлену, жерлеу салты, 
наным-сенім т. б.), ертегілер, аңыздар, 
əпсаналар, мифтер, эпостық жырлар, тарихи 
өлең, қара өлең, лирикалық өлең, өтірік өлең, 
мақал-мəтелдер, жұмбақтар, айтыс, шешендік 
сөздер, жаңылтпаштар, драмалық үлгідегі 
шығармалар... — міне, ауыз əдебиетінің негізін 
құрайтын осы бір жанрлардың өзі əрі қарай түр-
түрге бөлініп кете береді.



⚫ Ауыз əдебиетінің кейбір жанрлары қазіргі 
заманға сай жаңа сипаттармен дамуда. 
Олар айтыс, беташар, жар-жар жəне т.б



⚫ Беташар — қазақтың келін түсіргенде жасалатын 
салтының бірі. 

⚫ Шымылдық ішінде отырған келіннің 
басына орамал жауып, той өтіп жатқан үйдің ең 
жақын, үлгілі келіндері екі жағынан қолтықтап алып 
шығады. Беташардың тəрбиелік мəні зор 
болғандықтан, келіншектің екі жағына тұратын 
əйелдер жесір, жеңілтек, т.б. болмауы қатаң 
ескеріледі. Орамалдыңтеңге түйілген 
ұшын домбыраның мойнына не таяқтың ұшына 
байлап, жырау беташар жырын бастайды. 
Ол шаңыраққа жаңа түскен келінге ата-енесін, үй-
ішін таныстырады, қандай туысқандық жақындығы 
бар екенін, беделін, қадір-қасиетін шебер тілімен 
жеткізіп, əрқайсысына жеке-жеке сəлем жасатады. 
Сəлем алған адам жас келінге беретін сый-сыяпатын 
атайды.



Беташар



⚫ Айтыс — ауыз əдебиетінде ежелден қалыптасқан 
поэзиялық жанр, топ алдында қолма-қол суырып 
салып айтылатын сөз сайысы, жыр жарысы.

⚫ Айтыстың негізгі салмағы да, түйіні де өмір 
шындығы. Бетпе-бет келген екі ақын да сол 
орайда жеңудің сан алуан жолдарын, амал-
тəсілдерін қарастырады. Ə дегеннен амандасу, ел 
жағдайын сұраудың өзінде айтыс боларлық түйін, 
сын тағарлық мəселелер іздестіріледі. 
Қарсыластардың қай-қайсысы да негізгі уəж, 
аталы ойларын бірден жайып салмай, аңысын 
аңдап, құрылған тор, айлалы қақпанға түсіруді 
көздейді.



Айтыс



⚫ Жар-жар — қазақ тұрмыс-салт жырларының ежелден 
келе жатқан жанрлық түрінің бірі. Ол қыздың 
ұзатылатын тойы аяқталып, аттанар алдында 
орындалады. Күйеу бастаған жігіттер жағы атқа мініп 
келіп, отау үйдің сыртынан жабықты ашып өлең бастайды.

⚫ Сəукелесін киіп отаудағы шымылдық ішінде отырған 
қалыңдықты қоршаған жақын жеңгелері мен бойжеткен 
құрбылары қыздың атынан жауап өлең айтады. 
Осылай айтыс түрінде орындалатын жауаптасу өлеңінде 
қыздар жағы оң жақта еркелеген қыз ғұмырдың өтіп бара 
жатқанына, өмірдің өткіншілігіне өкініш білдіреді. Жат 
жұртқа барғанда ата-анасы мен туған-туысқандарының, 
құрбы-құрдастарының орыны толмайтындығын өлеңге 
қосып, əлі де болса ойнап-күліп жүре тұруға мұрша бермей 
аттандырып жатқан ата-анасына наразылығын білдіреді. 
Өз кезегінде жігіттер жағы ерге шығып, бала сүйіп, түтін 
түтетудің атадан қалған жол екендігін айтып, ол жаққа 
барғанда қайын жұртының туған-туыстарын 
жоқтатпайтындығын айтады.



Жар-жар




